
Forsætisnefnd 
 
  

Reykjavík, 20. ágúst 2026
MSS26070005

Hér með sendist útskrift úr fundargerð borgarráðs frá 20.8.2026 varðandi eftirfarandi mál: 

Tillaga áheyrnarfulltrúa Vinstrisins vegna stofnunar öldunga- og notendaráðs 
fatlaðs fólks í Reykjavík - umsögn skrifstofu borgarstjórnar - til afgreiðslu

Lögð fram að nýju tillaga áheyrnarfulltrúa Vinstrisins um stofnun öldunga- og 
notendaráðs fatlaðs fólks í Reykjavík, sbr. 47. lið fundargerðar borgarráðs frá 2. júlí 2026. 
Jafnframt lögð fram umsögn skrifstofu borgarstjórnar, dags. 14. ágúst 2026.
Vísað til forsætisnefndar.

Borgarráðsfulltrúar Samfylkingarinnar leggja fram svohljóðandi bókun: 

Fulltrúar Samfylkingarinnar taka undir með áheyrnarfulltrúa Vinstrisins og 
undirstrika mikilvægi þess að vandað sé til verka við mótun nýs öldunga- og 
notendaráðs fatlaðs fólks. Sú staða sem nú er komin upp ber merki um skammsýni 
eftir að nýr meirihluti lagði niður mannréttindaskrifstofu og mannréttindaráð án þess 
að fyrir lægi skýr umgjörð um lögbundið samráð og önnur lögbundin verkefni á 
þeim vettvangi. Þegar dregið er úr faglegum bakhjörlum er enn brýnna að haft sé 
raunverulegt samráð við notendur og hagsmunasamtök í anda meginreglunnar 
„ekkert um okkur án okkar“. Það er áhyggjuefni ef naumur tími fram í september 
skerðir svigrúm samtaka á borð við ÖBÍ, Þroskahjálp, Geðhjálp og NPA-miðstöðina 
til að veita umsagnir. Samfylkingin hvetur forsætisnefnd til að tryggja 
hagsmunasamtökum greiðan aðgang og nægan tíma til að koma sínum 
ábendingum að, svo sértækar þarfir og réttindi hvors hóps um sig verði ekki undir.

Helga Björk Laxdal
e.u.



Borgarráð
Ráðhús Reykjavíkur

Reykjavík, 14. ágúst 2026
MSS26070005

Tillaga um samráð vegna stofnunar öldunga- og notendaráðs fatlaðs fólks í 
Reykjavík - umsögn

Á fundi borgarráðs 2. júlí sl. var lögð fram svohljóðandi tillaga áheyrnarfulltrúa Vinstrisins: 

Borgarráð samþykkir að auglýsa umrætt mál; Stofnun öldunga- og notendaráðs 
fatlaðs fólks í Reykjavík í samráðsgátt borgarinnar þannig að kalla megi fram 
sjónarmið sem er mikilvægt að hafa í huga þegar samþykkt fyrir ráðið er unnin. 
Sérstaklega verði óskað eftir umsögnum frá baráttusamtökum líkt og ÖBÍ 
réttindasamtökunum, Landssamtökunum Þroskahjálp, Geðhjálp og NPA 
miðstöðinni. Lagt er til að nægur tími verði gefinn til að veita umsögn og að 
tímaramminn taki mið af sumarleyfum sem standa gjarnan yfir í júlí. Umsagnirnar 
verði síðan lagðar fyrir forsætisnefnd.

Tillögunni var vísað til umsagnar skrifstofu borgarstjórnar. 

Umsögn:
 
Á fundi borgarstjórnar 2. júní sl. var samþykkt að stofna öldungaráð Reykjavíkur og á  
fundi borgarráðs 25. júní sl. var samþykkt að ráðið skyldi framvegis heita öldunga- og 
notendaráð fatlaðs fólks í Reykjavík sem fari með hlutverki öldungaráðs samkvæmt 
lögum um félagsþjónustu sveitarfélaga og lögum um málefni aldraðra, auk hlutverks 
samráðshóps um málefni fatlaðs fólks samkvæmt lögum um félagsþjónustu sveitarfélaga 
og lögum um þjónustu við fatlað fólk með langvarandi stuðningsþarfir. Forsætisnefnd 
hefur verið falið að vinna samþykkt fyrir ráðið  sem skal lögð fram til afgreiðslu á fyrsta 
fundi borgarstjórnar í september. 

Í ljósi þess er mælt með því að borgarráð vísi tillögunni til meðferðar forsætisnefndar 
sem getur tekið afstöðu til samráðs og fyrirkomulag þess á sama tíma og nefndin fjallar 
um samþykkt öldungaráðsins. 

Virðingarfyllst,
Helga Björk Laxdal

Skrifstofustjóri borgarstjórnar


	Tilkynning um afgreiðslu í borgarráði 20_ ágúst 2026 - Forsætisnefnd (1)
	Tillaga um samráð vegna stofnunar öldunga- og notendaráðs fatlaðs fólks í Reykjavík - umsögn

